
				এই পাতাটির মুদ্রণ সংশোধন করা প্রয়োজন। 
भांजिक (यहांदनी
এতকাল কয়েক হাজার কঁাচ টাকা হাতে পাওয়ার স্বপ্ন দেখিয়া, যশোদার সঙ্গে প্রতিদিন ঝগড়া করিয়া, শেষ মুহূৰ্ত্তে সে বাকিয়া বসিল। কৈফিয়ৎ দিল এই : "আরও দাম চড়ক, তখন বেচব।”
তারপর কয়েকদিন কুমুদিনী আর যশোদার কাছে আসে না। রাজেনের কাছে খবর পাইয়া যশোদা নিজেই তাকে দেখিতে গেল। কুমুদিনীর সাত বছরের ছেলেটাকে এক হাতে ধরিয়া কাধে তুলিয়া বলিল, “কি হ’ল ভাই কুমুদিনী সই, বাড়ী যে বেচলে না ?” \
“তুই যে বেচলি না ? দাম চড়লে তুই যখন বেচাবি, আমিও তখন বেচব।” “তবে আর তুই বেচেছিস।” অনেকদিন পরে আজ যশোদার বড় আমোদ ও আনন্দ বোধ হয় । DDDBD DBBD DDBBD DBBD S S BBB D BDBBSDDDB DBDBBBS DD হোক, দু’চারজন সত্যই ভালবাসে। কুমুদিনীর অন্তহীন কটু কথায় তার যে একটু রাগ হয় না, কুমুদিনীকে সে ভালবাসে বলিয়াই তো ? তাকে ফেলিয়া এক এক কুমুদিনী যে বাড়ী-ঘর বেচিয়া অন্যত্ৰ চলিয়া যাইতে পারে না, কুমুদিনী তাকে ভালবাসে বলিয়াই তো ?
তার বেশী আর কি চাই মানুষের ? কুমুদিনীর ঘরভরা ছেলেমেয়েদের কলরব শুনিতে শুনিতে যশোদার বিরাট দেহটি অবসন্ন হইয়া আসে। কারণটা বুঝিতে না পারিয়া সে একটু আশ্চৰ্য্য হইয়া যায়। সে তো জানে না মনের মধ্যে গভীর অশান্তির গুরুভার বহিয়া বেড়াইতে বেড়াইতে হঠাৎ মুক্তি পাইলে শুধু মন নয় শরীরটাও মানুষের আশ্চৰ্য্যরকম হাল্কা মনে হয়, শান্তি যেন আসে ঘুমের ছদ্মবেশে। ঘুমের মতই হয়তো অস্থায়ী, তবু এখন যশোদার মনে যে শান্তি আসিয়াছে তার তুলনা হয় না।
ইংরাজী নববর্ষ সুরু হয়। শীতকালে । রাজেন পরামর্শ দিল, ইংরাজী নববর্ষের প্রথম দিন আবার হোটেল খুলিলে কেমন হয় ? কারখানার কুলিমজুরদের জন্য না হোক, কারখানার বাইরে যারা মাথার ঘাম পায়ে ফেলিয়া জীবিকা অর্জন করে তাদের জন্য ? যশোদারও তো জীবিকা অর্জন করিতে

